
1675 മത രാജശ്രീ വടക്കെ അധികാരി തലച്ചെരി തുക്കടി സുപ്രഡെണ്ടൻ ജെമിസ്സ
 ഇസ്ഥിവിൻ സായ്പ അവർകൾക്ക ചെറക്കൽ കവിണിശ്ശെരി കൂലൊത്ത രെവിവർമ്മ
 രാജാവ അവർകൾ സല്ലാം. ഇപ്പൊൾ നമുക്ക ശരീരത്തിന സൌഖ്യം ഇല്ലായ്കകൊണ്ട
 കൊഴിക്കൊട്ട പൊവാൻ കഴിക ഇല്ല. കൊലന്റെ(രുപത്തിങ്കലുള്ള സൊരുവ ജനങ്ങള
 സായ്പവർകൾ വരുത്തി വിസ്ഥരിച്ചടത്ത സായിപ്പവർകള അവര ബൊധിപ്പിച്ചപ്രകാരം
 കുമ്പഞ്ഞി സർക്കാറന്ന നമുക്ക ആക്കിത്തന്നാൽ ആയ്ത, നമുക്ക മനസ്സ തന്നെ. എന്നാൽ
 കൊല്ലം 975 മത മിഥുനമാസം 6 നു ഇങ്കിരിയസ്സുകൊല്ലം 1800 മത ജൂൻ മാസം 17 നു
 പെർപ്പാക്കി കൊടുത്തത. 

1676 മത ബടെക്കെ പകുതിയിൽ അധികാരി ആയിരിക്കുന്നെ മഹാരാജശ്രീ ഇഷ്ടിവിൻ
 സായ്പ അവർകളുടെ സന്നിധാനത്തിങ്കലെക്ക ബൊധിപ്പിക്കുവാൻ രണ്ടുതറ
 കച്ചെരിയിന്ന എഴുതിയത. ബണ്ണാങ്കണ്ടിക്കുഞ്ഞമ്മി അഞെട്ട നാളായി ഇവിട ഉള്ളെ
 അഞ്ചെട്ട പൊട്ടിതെറിച്ചെ മാപ്പിളമാരെയും കൂട്ടി വയനാട്ടു തമ്പുരാന്റെ അരികെത്തു
 പൊയെന്ന കെട്ടിരിക്കുന്നു. ഇപ്പൊൾ ഇക്കഴിഞ്ഞ രാത്രി നൂറു കുറ്റിവെടിക്കാറ
 നായിന്മാരും ഈരൻകൊടെൻ നമ്പ്രം വെങ്ങാട്ടെക്കു അടുക്കു കീഴലുര വന്നിരിക്കുന്നു.
 അതിലുന്ന ഒരാള വെങ്ങാട്ടചാലുക്കണ്ടി കുഞ്ഞമായന്റെ അരികത്തു അയച്ചിരിക്കുന്നു.
 വെങ്ങാട്ടെ കുന്നുമ്മലു വന്നെ ആളും നാട്ടുകാരും കെറി കുന്നുമ്മൽ നിക്കാൻ തക്കൊണം
 എഴുന്നള്ളിയടുത്തെ കല്പന വന്നിന്നെത്രെ വന്ന ആളു അവനൊടു പറഞ്ഞതു. അവലു
 എല്ലാരുംകൂടി പറഞ്ഞു ഞാങ്ങളിനു നിക്കുകെയില്ലാന്നത്തിരെ പറഞ്ഞത. ശെഷം
 വണ്ണാങ്കണ്ടി കുഞ്ഞിയെമ്മി ഇന്നു രാത്രി അവിട എത്തുവാനത്തിരെ വന്ന ആളു അവിട
 പാർത്തതു. അവനവിടത്തിയാൽ ഇണ്ടൊട്ട എളകുന്നെത്തിരെ കെട്ടതു. ഇന്നു
 രാത്രിയിൽ അഞ്ചരക്കണ്ടിക്ക കുഞ്ഞിയെമ്മി വരുന്നെന്നത്തിരെ കെട്ടതു. അതുകൊണ്ട
 ഇവിടഒരു തൊക്കു എങ്കിലും രണ്ടു തെരയെങ്കിലും ഇവിടഇല്ല, 6 ശിപ്പായികൾ ഉള്ളതിനു
 അവരിക്ക ഒരു തെരയെങ്കിലും ഇല്ല. അതുകൊണ്ട ബഹുമാനപ്പെട്ടെ സാ സായ്പ
 അവർകളെ സന്നിധാനത്തിങ്കലെക്ക അറിയാനത്തിരെ എഴുതിയത. എന്നാൽ കൊല്ലം
 975 മത മിഥുനമാസം 6 നു എഴുതിയത. മിഥുനം 7 നുക്ക ഇങ്കിരിയസ്സകൊല്ലം 1800 മത
 ജൂൻ മാസം 18 നു പെർപ്പാക്കി കൊടുത്തത. 

1677 മത മഹാരാജശ്രീ ഇഷ്ടിം സായിവ അവരകൾക്ക കെഴക്കെടത്തു കൊമപ്പൻ
 നമ്പ്യാറ സെലാം. ചെയ്തു സായിവ അവരകള ഗ്രഹിപ്പിക്ക തക്കവണ്ണം എഴുതിയ
 അവസ്ഥകൾ കെഴക്കെടത്തു വലിയ നമ്പ്യാറെ ഉറുപ്പ്യ ഞാൻ വാങ്ങിക്കൊണ്ടുവെന്നും
 അതുകൊണ്ട പണ്ടാര നികിതി ത്രണ്ടതിന ഉറുപ്പ്യ ഇല്ലന്നു പറഞ്ഞുവെന്നും കെട്ടു.
 എനക്ക ചെലവിന വളര മുട്ടി ഞെരിങ്ങി വരികകൊണ്ട എത്ര പറഞ്ഞാലും ഒരു ദെയ
 ഇല്ലായ്കകൊണ്ടും ഉറുപ്പ്യനമ്പ്യാരെ കയിൽ ആയാൽ പിന്നകിട്ടുക ഇല്ല എന്ന നിശ്ചയം
 വരികകൊണ്ടും ഇക്കാര്യത്തിന കുമ്പഞ്ഞിക്കാര്യ വിരൊധം ഇല്ലല്ലൊ എന്ന എനക്ക
 ബൊധിക്കകൊണ്ടും കാളിച്ചിലിയെൻ കെളപ്പനൊടു ഉറുപ്പ്യ ഞാൻ വാങ്ങി എതാനും
 ഞാൻ എടുത്തശെഷം വലിയ നമ്പ്യാരക്ക കൊടുത്തയച്ചതിന്റെശെഷം ഇണ്ടൊട്ട തന്നെ
 മടക്കി കൊടുത്തയക്കകൊണ്ട ആയുറപ്യ ഞാൻ വെച്ചിട്ടും ഉണ്ട. പണ്ടാര നികിതി
 ആരായാലും കൊടുക്കണമെല്ലൊ. അതുകൊണ്ട ആയുറപ്യ പണ്ടാര നികിതിക്കാരക്ക

